
TE MAU APl NO TE RAAU ORA 
TE ONO O TE API 

I A ~aaaifai~ohia te ma~ . haapaoraa ~aaro~ Ch~res.i­
tlano ap1 e te Ekales1a & Iesu M es1a, te1 faat1ah1~ 

e les u i ho e ta'na m au aposetolo, m ai tei faatiahia a 'enei, 
ei reira e itehia'i te faarueraa rahi i te faaroo tei horoahia 
a'enei i te mau Feia Mo'a. E patoiraa i te mau parau mo'a, 
e i te feruriraa tia, ia maua 'o e, e faatia O • les u i te ma u e­
kalesia huru e e rave rahi ei r-avea no te faanevanevaraa i te 
taata e te faatupuraa i te maro e te peapea. E ere hoi te At~ta 
i te tumu no te anoi noa. Hoe noa iho e'a afaro e te pirihao 
e v ai n ei no te aratairaa i te taata i te ora. U a hoe noa te fe­
ruriraa o te Atua; e rave rahi te feruriraa o te mau taata, 
no reira ua rave rahi te mau faaroo, tei patoi te tahi i te ta­
hi, tei faaite mai e, ua rave te taata i ta'na ohipa i roto i to 
ratou faatupuraa. E mea papu atoa hoi, ua faatia ratou i te 
hoho'a tia ore no te Ekalesia mau ate .Mesia. 

Ua haamata te faaruera!l i te mau haapiiraa, te mau oro'a 
e ·te varua o te Ekalesia i te ma tu mua roa. U a haamata te 
mfu;o i te tupu i roto i te mau feia mo'a e ua faataa E3 ratou 
ia rato u iho i ro to i te ma u pupu e rave rahi; para u atura 
te tahi pae e, no Paulo ratou, te tahi ra no Apolo e te tahi 
pae no Petero, etc. U a i te ra te ma u faatere tja o te Ekale­
sia i te taivaraa rahi te tupu, mai te au i te ma u para u tei pa­
paihia e ratou i roto i ta ratou mau episetole. 

U a Eaaite o Paulo e, ei ta te piti o te tae-raa ma i o te Me­
sia e tupu bou te tupuraa .O te taivaraa. U a faaite oia i te 
huru o te ao Cherisetiano taiva i te reira tau, A ore ai ratou 
e f ari i ai i te p arau ma u, no te anoenoe o to ratou taria e 
haaputuputu ia ratou i te orometua i au i to ratou i ho hinaaro; 
i te tau e haapiihia'i te parm.t a te ma'u demoni, ei monoraa 
i te evanelia ma u ra; i te tau e rave ai ratou i te hoho'a o te 
paieti, o te puai ra o te reira, ua hunahia ia te reira ia ratou; 
e ua faaite atoa o Petero e, e tia maite orometua haavare ei 

mono j te mau tavini i maitihia e te Atua e e faatupu ratou 
i te ha i resi po b e ra; e no te nou nou ta o' a ra, e faariro rato~t 
i te varua ei tao'a hoo noa; e na ratou eparau ino i te e'a o te 
p arau 1nau. U a haamata te mderio no te ino i te ta p u i to ra­
tou iho tau, e ua rahi roa i muri a'e i to ratou revaraa. 

I te tau a afaihia'i o Ioane, te p1p1 bere, i nia i te motu ra 
o Patamp, na faao te maua o te ao n ei, to te tiuo n ei e to 
te diabolo i roto i te Ekalesia a te Mesia, e i te t11.ime a farii 
ai oia i te Apokalupo, ua toe ' e hitu'noa ibo amaa no te Eka­
lesja tei tia ia parauhia rriai e te Atna, e ua riro hoi te ve­
tahi o ratou ei mea ino roa, no reiea i tuubia'tu ai te mau 
parau faahapa ia ratou e tae noa'tu i te parau no te haamou­
raa ia ratou. 

· I roto i taua orama rahi ra, l.la i te atoa taua aposetolo tei 
uruhja ra, i te taivaraa rahi ·no te Ekalesia e te haaparare­
raa i ·te · hoe faaroo Oherisetiano haavare, e tae noa' tu Ua 
fdainuhia te mau fenua atoa i te uaina ra i te riri o tu'na 1"a 
faii.turi e ·Babulonia, te metua vahi·ne o te mu~t faaturi e te 
mau ~ i1w atoa. N o reira ua monohia te Ekalesia ma u a te 
Nfes1a·, tei 'Vebihia; i te mahana, te marama j raro a'e i tana 
avae, e korona ' fetia hoe aburu e ma piti tej nia i tana upoo, 
e 'tami'. vahine ra tei ahuhia i te abu ura· e te u tente, e tei p&.­
rahj· 1·· ni&·i t~e puaa, -~ e au' a au ro tei tana ri ma, ua i i te m ea 
f aU. f au·;- ,e<te ino o ta'na ra faaturi. U a monohia· te hanah<-ma 
o't'e~·mahana no te Autahu'araa a Melehizedeka e te hi hi o te 
m(~rArtia no te Autabu'araa a Aarona, e tt:rmlii·amarama o te 
rri=a:l.r fetia i nia i to 'na upoo e te p eu unimna ate taata. M i- , 
terio ei monoraa 'ia i te maramarr1ma. Unauna penj _ei mono 
no te· haebaa ma u. · E i 'oa tu hi ei mon o no te i 'oa --·mo' a te 
tia ia haamoribia e te ma u taa.Ja atoa. , .. .' 

I te taime i haapohehi1;1'i te maramara ma tei tuuhi'n e te 
Mesia i nia i te ao nei, no te aratairaa na nia i te e'a mau, 
ua tae m ai te p oi ri i nia i te ao n ei' e te mau etene i te pouri 
taotao. Ua rahi te hape tej tupu. Da t11pn atoa te bai.resi mai 
te aihere ino ra. U a reva e te Varua o te M esia. E i te tan 
i amui ai tei toe no te Oherisetjano i te hFiapaoraa etene no 
Roma, ua hi'o mai te mau melabi, maite atea roa, i nia i 
te upootia-faabou-raa o to :raton enemi rahi, o tei faatere i 
te mau hui at:ii o te ao nei e tei arii i roto i te mafatu o te 
mau tamarii o te faaroo ore. 

Te Ekalesia ino, tei faRtiahia i n ia i te ma u ba:sileia ta bn­
ti n ei, ua au maita i 'ia i te hoho' a o te vahine te i p arabi i n ia 
i te puaa. Ua reva e atu te Ekalesia ate Mesia e tae noa'tu 
ua ore atoa to'na ata i nia i te ao nei. Ua haapourihia te mau 
nunaa atoa na roto i te mau mea maere, te mau parau ino, 

te mau hairesi e te mau fa2.huru-e-raa, te mau unauna e te 
teoteo o teie faatereraa ekalesia hape, ma to ratou mau feia 
faatere ei mon o i te ma u aposeto]o e te ma n pP-ropheta, ta'­
na man faatereraa orometua ei mono i te Autahn'araa, e te 
puai, te haamaniiraa toto, e te nou nou ej mono i te bere, te 
tiama, te hau, e te aroba o te Ekal~sia o te Faaora tei reva e 
atu. 

E i te tahi tau i muri ibo tupu atura te Reformatio. Ua 
tia mai te tahi mau taata tei patoi i te reint mau haavare e 
te m au peu ino o te rei ra pupn faatere, e ua faaite noa ratou, 
na roto i ta ratou mau parau faaite, te rahi o ta ratou mau 
ino, e ua aueuehia te ao Cberisetiano na ta ratou mau parau 
faaite. U a hurihia rato u i rapae e ua anatemabia ratou e to 
ratou ek<desia turnn e ua faatia'tura ratou i te mau ekalesia 
api ma te fnarue atn i te tahi mau hape, area ra, ua tapea 
noa ratou i te tahi atoa mau hape. E mai reira mai a ua tu-

. pu noa te mau "reformatio" tei faa6a noa i te mau ekaJesia 
ap!, e lla te reira i faatupu i t~~ mau haapaoraa e rave rahi, 
e a haere noa'i te tiama i te rahiraa, ua rahi atoa te mau bu­
ru haapaoraa faaroo i nia i te ao nei, e ua riro ratou ei faa­
ite i te ma u mana 'o o te taata nei, e aita roa i faaroohia te 
hoe reo, tei tonohia ma i no te ra'i inai, no te faaafaroraa ia 
ratou atoa. 

Noa'tu e, · e rnaitai rab i tei noaa mai i to te ao nei na roto 
i te faaiteraahia mai i te parau rnau no nia i te reira mau ha­
pe rahi, o tei riro ei hopea no te reformatio e to' na tupuraa, 
e te mau man·a'o o te mau taata maitai tei haapau i to ratou 
oearaa e tei horoa i te rei ra no te para u ma u, aita roa a te 
hoe ravea i haamauhia i rotopu i te ra'i e ia ratou, e te ma­
na tei faaterehia e te ma u ;;posE:tolo na roto i te i 'oa o te Me­
tua, te· Tamn~ti e to te Varua M aita], aita roa 'ia i boroahia 
mai i te taata. Aita e peropheta tei faaurubia, aita e bi'o, e 
aita e hebeu parau tei faatiabia, o te tia, na roto ia'na, i te 
Atua i te faaite mai i to'na mau hinaaro. No reira te ruau 
oro' a o te evanel:ia, e ore roa e t.ia ia faaterebir. ma te faatia­
raa ore a te Atua, e na faaterehia te rei ra ma u oro' a i roto­
pu i te ma u faaroo ma te faufaa ore i roto i te ra 'i. 

Ua baere noa te ao nei i to'na baerer.aa e ua faatupu noa 
te taata i te msu ekaleRia, tei roto hoi i te reira te parau mau 
e te bape atoa hoi, e ua. rave rabi te taata tei baapi1 i te pa­
ran mai te m ana 'o e, o te parnu ma u ta ratou ra, e ua rave i · 
te i 'oa o te Torn-Tabi e ua rave i te o h ipa ma te m ana 'o e 
ua faatiabia ratou e Iesu Mesia, e i taua taime ihora te pa­
rau uoa ra tatou e, ua opanibia te ra 'i i na tenetere e ra v e 
mbi, e ua faaore-atoa-hia te mau bebeuraa. 

O te ohipa 'ia te reira a Babulonia, te metua vahine o te 
matl mea faufau, te itehia ra na roto i te mau fenua atoa o 
te parau e, e Cherisetiano ratou, e ua milioni te mau Yarua 
tei reva'tn, i tera pae mai o te paruru, ma te farii ore i te 
mau parau matamua o te ora, e ua vaiihohia t.e feia e ora n.ei 
e te feia i pobe i roto i te pouri i na tenetere e rave rahi a 
vai ai te taivaraa, e tae noa mai i te aahiata o te mahana ra­
hi no te tuuraa evanelia hopea, oia hoi te tan no te faaho'i 
raa e i rei ra e faaoti-roa .. hia 'i te raveraa aro ha o te Atua i te 
taata nei, e te faaoraa rnai o te ·mahana mileniuma o te afai 
faahou mai i te ao nei, ma te hHnahana rabi, te evanelia, te 
Autabu 'araa, te mau baamaitairaa, e te mana no te mau tau 
i mairi n 'ena, no te faaoraraa o te t aa ta uei e te fnatia-papu­
raa i te Ekalesia e te basileia o te A tua o te ore roa e huri­
faahou-bia i raro. 

Papaihia e C. W. Penrose, le hoe Aposrtolo 
Faaauhia e ' reo Tahi!i e K. R. Ste"lJens 

Pt;resideni Misioni . 

EDITORIALE 
TE A TUARAA O IESU 

TElE te hoe tumu rabi i papaihia'i te Huka a Moromo­
na, oia boi, i te faaite-papu-raa'tu i te ali Iuda e te 

Etene atoa hoi e, o Iesu, o te Mesia ia, te Atua Mure Ore. 
I teie mau mabana nei ua Tave rahi. te taata tei feaa e tei 

patoi i te Atuaraa o IeRu. No ratou ra, te tia nei te Buka a 
Moromona ei ite faabou e, o~ Iesu ra, o te Tamait·i 'ia oja na 
te Atua. e e Atua hoi Oia. E mea papu roa te faaiteraa a te 
Buka a Moromona i nia i taua vahi !·a. U a rahi te ma u ira­
va tei faaite i te reira; e teie hoi te vetabi. 

"E u&. parau maira tP melabi ia'u, na o maira, Teie mau 
papaa parau hopea, ta oe i hi 'o i o te ma u Etene ra, e faatia 
'ia i t~ parau tuatapapa matamua ra o ta te man aposetolo ti­
no aburu ma piti !a, e e faaite hoi i to te reira mau mea pa­
pu ra e te faufaa, o tei iriti-e-hia mai roto i te rei ra; e e faa­
ite atu i te mau opu atoa, e te mau nuna~ atoa, e t e ma u r e'o 
atoa, e o te Arenio ate Atua, o te 'ramaiti 'ia a te Atua hau 
mure ore, e te Faaora hoi o te ao u 1-1i; e ia haere m<'~i te mau 
taata atoR ia' na e tia'i, e aore ra, e ore e t·ia ia ratou ia faa­
m·ahia." (I Nepbi 1;.{ :40) 

"In aha b oi, e tae te tau, e ua fatattl roa hoi te tau, ta te 

Fatu puai hope, tei ia' na te hau: o te vai ra, e te vai nei mai 
tahito r.n.ai a, e te vai e a muri noa'tu, e tae mai i raro nei 
no te ra 'i mai, i rotopu i te mau tamarii a te taata n ei ma te 
mana, e e parahi hoi i roto i te tino repo, e 8 haere atu i ro­
topu i te taata n ei i te raveraa i te ma u semeio rarahi ... E e 
mairihia to'na i'oa, o Iesu Mesia, te Tamaiti ate Atua, te 
Metua o te ra 'i, e te fEin na, Te i Hamani i te m au m ea atoa 
mai te ma ta mua m ai a; e e mairihia to'na metua vahine i . te 
i 'oa ra ia Maria." ( Mosia 3:5, 8.) 

"Tiaoro u'ana'tura i te Fatu e po tloa"'e te mahana; e- i­
naba, ua. tae maira te r~'o o te Fatu ia'na, i te na oraa mai 
e, A fnateitei i to upoo i nia, a faaitoito, inaha hoi, ua fata­
tll te taime, ei teie nei rui e tnpu ai te tapao, e ananahi e tae 
m ai ai a.1 i te ao nei, e faai te i to te ao n ei e, e faatia v au i 
ta'u i faaite na roto j te vaha o ta'u mau peropheta mo.'a 
ra." (IH N e p hi l: 12, 13.) ' 

''In aha, e para u atu vau ia outou, ua faatiahia te ture i · 
horoahia'tu ia .Mose ra. Ioaha, o vau tei horoa'tu i te· ture, 
e o vau tei fafau i te faufaa i to'u ra man taata no Iseraela; 
no reira; ua faatiahia te ture ia'u, i haere mai hoi au e faa­
tia i te tQ.re; no reira ua faaotihia 'ia.'' (III Nephi 15:4,5~) 

'' Hoe noa iho ho i Mesia i parauhia e te ma u peropheta, e 
o te Mesia hoi oia o te faaruehia e te ati Iuda ra. * e mai ta 
tei parauhia e te mau peropheta ra, e te parau hoi a te mela­
hi a te Atua, e mairihia to'na i 'oa ia lesu Mesia, te Tama­
iti a te Atua ra. E teiP- nei, e tau mau taeae, na paran papu 
ne i au, ia ore outou ia ha pe * e te o ra ra hoi te Fatu ra o te. 
Atua, aore roa'tu a i'oa i raro a'e i te ra'i e ora'i te taata nei, 
ma0ri ra o Iesn Mesia ta'u i parau oei." ( II Nephi ~5:18-
20.) 

Aita e taata i nia i te ao nei tei hau atu i te oaoa e te hau to 
ratou mana'o, mai te mau taata tei noaa ia ratou te ite papu 
e, te ora mau ra te Atua, e o Iesu te Mesia, te Faaora o teie 
nei ao, e te ora ma te haapao i te ma u ture ta' na i haapii. Na 
te reira huru oraraa e faatae mai, i roto i te mafatu, te oaoa te 
ore roa e noaa ia hoo i te moni. 

* * * 
Te vai nei e piti varua te maro noa nei i te taata - hoe ia 

rave i te mea toa, te tahi ra, il;l rave Ia i te mau mea te faaoa­
oa e te haamauruuru i te teoteo e te hinaaro o te taata nei. 
u a i te au e, mai to'u nei i te e te ora nei au, e ooti te taata tei 
tavirii i te Atua ma te aau tae mau, te hoe auhune faautuaraa 
faahiahia mau. 

TE PARA U AUT AHU'ARAA 
No te Ava'e NOVEMA 

TE MAU TAATA TUIROO O TE BIBILIA 

. A FAATANO I TElE MAU UIRAA I NIA I TE 
. MAU TAATA 'TOA E HAAPIIHlA 

l. E peropheta anei oia ;? 2. ·Ua tohu rilai anei oia i te tabi mau to­
- ·huraa ? 3. Ua tupu -ane i ta'na mau toburaa Y 4. Eaba te buru o to'­
·n·a maitiraabia "! 5. Eaba -te mau obipa i faataabia na'na? 6. E m ea 

- · tia anei to'na ravera:a i ta'na obipa, e a ore ra, aita anei 1 7. E a ba 
· te -tumu i na reira'i oia '? 8. Ua mauruurn anei te Atua ia'na ? No 

te aha? 9. Eaba te I;e i roaa ia'na. no to'na ora ? 10. Eaba t e fau­
, fl).a rabi nq._to'na ora i:a, tatou nei - ~ 

Novema · 5{ 'Io:NA. Iona pe11e J, 2, :.>, e te 4.· 
Noverna 12, . QBADIA. _Obadia pene l. 
N.ovema nr. · 1\;ift,~~:-. MaJaki l; 2:.5-6; 3; 4. 
~ovema 26~ lli~opoaraa_._· . · ·, · 

· · · =t'fa Te Mau Haapii 
· Ma.h-a.ere r::t:a. -te ])([au.. Utu.a.:fa.re 

· U a mairi te ha nere matahiti to te rnau Moromona faaite­
raa i to te ao nei e, i te i e para u, ia haapaohia, ia faaturahia, 
e ia fg,atiahia' tu h oi te m au t ur e o te fenua. N o te rei ra buru 
faaite-papu-raa o to tatou faaroo, e mea tia roa, i te inau 
melo tataiboe atoa o te Ekalesia, ia faaahaaha i roto i te baa­
paoraa i te mau vahi atoa o te tu-r-e. 

E faatae te taata te haapao i te ture i te hanabana, te roo 
maitai e te tura i nia ia ratou e i nia atoa iho i te Ekalesia 
ta ratou e parahi ra e to'na mau melo atoa. E mea tia roa i 
te m au Feia Mo' a ia ri m ei aratai i nia i taua vahi ra. 

E mea tia roa ia haap11ohia te mau ture ate Atua, e te mau 
ture o te Hau. i te mau taime atoa. 

Mai, ai mi ana.' e tatou i roto i te mau parau mo'a no t e ite­
ra.a i te m au ture a te A tua, e a faaora ia ta to u na ro to i t e 
~~a:-p~.ota.a':tfti~ · .A·l:faa'f)ii ·a~a 'e tato,h :_.i ;te ture fenua, e a tan­
turu·r tq tatott 1lau _Faram na roto 1 te haapao-papu-raa'tu 
i ' te reira e te raveraa ] te man mea atoa i titauhia mai ia 
tatou. Ia na reira ana'e tatou, e mea tia roa 'ia ia parauhia 
e, e in au aratai e e ma u hi 'oraa. 

TE SOT AlE TE V AHINE 
TAUTURU 

No te Ava'e NOVEMA 
lrava tamau aau: loane 3: 16 

I aro ba m ai te A tua i to te ao, e ua tae roa i te horoa mai i ta' ua '.r ama~ 
iti fanau tahi, ia ore ia pohe te faaroo ia'na ra, ia roaa ra te ora mure ore. 

Mahana Maha (Matamua) 
.Mahana iritiraa mana'o e te himene. 

Parau tumu na na tuahine hahaere: Te horoaraa. 
E boroa te taata 3toa i ta'ua i opua i roto i to'na aau; ·eiaba ma te nou­

nou, e mai te mea e no te titau: 0 te ta ata horoa noa hoi ta te Atua e hi­
uaaro. (II Korinetia 9:7. ) 

A tai'o atoa i te Mareko 8:35 e te Ohipa 20:35. 
E mea papu roa ua hau atu te haamaitaitairaa i to te ho­

roaraa i to te fariiraa. E e para u ma u roa hoi te reira noa'­
tu e, e horoaraa ta tatou i te pae tino e a ore ra i te pae va­
rua. 

Mahana Maha (Piti) 

Saulo te Pharisea e te Hamani ino. 
To'na oraraa i mua ra. II Korinetia ll: 22; Philipi 3: 1-5; 

Ohipa22;2,3; 23:6. 
To Saulo hamani-ino-raa ia Setephano e te tahi atu a mau 

Feia Mo'a: Ohipa 7:51-60; 8:1-4; 9:1, 2; 22:4; 26: 
9-ll; I Korinetia 15:9. 

Mahana Ma ha ( Toru) 

Ta Saulo orama e to'na faarooraa. Ohipa 9:3-18; 22:6-
11; 26:12-18; I Korinetia 15:8. 

Mahana Maha (Maha) 
Te huru o to te taata fariiraa ia Saulo. Ohipa 9:20-30; 

Ohipa ll: 19-30. 
To Paulo faaiteraa ia lesu Mesia. Galatia l: 12; 2:9, 10. 
To Paulo fariiraa i te hoe orama faahiahia. II Korinetia 

12: 1-4. 

(Mahana Mo.ha hopea. ) 

Mahana raveraa ohipa na te mau tuahine. 

HAAPIIRAA SABA TI 
No te Ava'e NOVEMA 
PUPO P ARAIMERE 

Irava tamau aau: Iosua 9: 25 
E teie nei. tei to rima matou iaaba; o te tia ia oe ia rave ra. o ta oe 'ia e 

rave ia matou nei. 

Novema 5. E mea nabea to Iosua haruraa i te fenua Ka­
naana. Iosua 9: l e tae noa'tu i te ll: 23. 

Novema 12. Te ruau o tei aro i te mau aito. Iosua 14. 
Novema 19. Te opereraa o te fenua no Iseraela. Iosua peno 

15 e tae noa'tn i te 19. 
Novema 26. - Bi 'opoaraa. 

PUPU PITI 
Irava tam~u aau: .II. Nephi 1:13. 

A faateitei i to upoo i nia, a faaitoito, inaba boi, ua fatata te taime, ei 
teie nei rui e tnpu ai te tapao, e ananabi e tae mai ai au i te ao nei, e faa­
ite i to te ao nei e faatia vau i ta'u i faaite na roto i te vaba o ta'u mau pe-
ropbeta mo'a ra. ' 

Nov~ma 5. Te faarueraa o te mau parau ta Nephi i a•o atu 
i te ma u taata i ro to i te fenua apatoerau. Hel a-
ma na pene 7. · 

Novema 12. Te tohu a Samuela ati Lamana i te ati Nepbi 
ra. Helamana pene 13. 

Novema 19. Te tapao bou te faaiteraa'tu i te fanauraa o le­
su. III N ephi pen e l. 

Novema 26. Hi 'opoaraa. 

PUPU TORU e te l\1AHA 
Irava tamau aau: III Nephi 21: 20. 

E te na o maira te Metua, ei taua mabana ra, o te ore e tatarabapa e te 
ore e tae i ta'u Tamaiti bere, o ratou ta'u e tapu e i rotopu i to'u ra taata, 
e te utuafare o Iseraela e. 

Novema 5. Te bapetizoraa e te boroaraa i te Varu·a Maitai. 
III N e p hi pen e 19. 

Novema 12.· Ua haapii faahou a Iesu ia ratou. III Nepbi 
pene 20. 

Novema 19. Ia tatarabapa te ma u Etene. III Nephi pene ~1. 
Novema. 26. Hi'opoaraa. 

TE FEIA API 
No TE AVA'E NOVEMA . 

Irava tamau aau: Hiroa Faaroo N° 12. 
Te fa.aroo nei matou e, ia aurarohia te mau arii, te mau peresideni, te 

mau faatere hau, e te m:m h8.ava; i.a baapaohia, ia faaturahia e 1a faatia­
hia'tu hoi te mau ture o te fenua. 

H,;;,E:l)E:E~ 

I-Iaapiiraa Hoe No Nia i te Parau 
IA HAAPAOHIA TE MAU TURE 

E mea 6a roa ia haapao te mau mt-lo o te hoe Ekalesia mai 
te au i tPi haapiihia e te mau tui'e e te mau faaueraa a taua 
Ekalesia ra. i\lai te mea e riro te ho~ haapaoraa ei mea fau­
faa i te mau melo, ia haapii te reira ia aurarohia te mau hau 
e tia'i. Te faaite noa mai nei te Bibilia i te reira parau, e ua 
haapao te Feia Mo'a i te rnau ture fenua e ua faatura noa 
ratou i te mau faatere hau. 

Faufaa Tahito: I te matamua ua riro te upoo no te utuafa­
re ei faater:e ha~t i nia i to'na ibo utuafare no te mea e, :J.ita 
to ratou e mau hau mai ia tatou nei. Ia mataitai rii tatou i 
te buru o to ratou haapaoraa. 

Hagara: No to Sari faaheporaa ia' na ua horo Hag1ua i ro­
to i te niedebara, tapnni ihora. Farerei ihora te hoe melahi 
a Iehova ia'na e na o atura, A ho'i i to fatu vahine ra, a au­
raro maite atu ai oe ia'na. (GeneRe 16:9) 

lseraela: A haere ai te tamarii a lseraela i roto i te mede­
bara, ua tuu noa mai te Atua i te mau ture e te mau faaue­
raa ia ratou. O teje 'ia te hoe: Eiaha oe e faaino i te mau haa­
va, eiaha e parau ino i te tavana i nia iho i to hui taata na. 
(Exodo :22:28) Ua na o maira hoi Mose e , E feia haava, e 
te feia toroa ta oe e haapao i te ma~t aire atoa ?"a, ta to Atua 
ta I f! hova e horoa m, ai no o e ra, e at i noa" e te~ ma u op~t atoa ra­
tau e haava i te taata ma te parau-tia r a. (Denteronomi 16:18) 

O teie te paran a Solomona, E trt ~t tamaiti, o I ehova ta oe 
e mata'u e o te arii ra. (Masf:li 24:21) T eie ta'upara~t ia oe, 
E haapao i te parau a te arii, no te tapu hoi i mua i te aro o 
te Atua. (Koheleta 8::!} Eiaha e tuhi i te arii i rato ia oe . 
iho a. (Koh\3let·a 10;20) 

Ua a nraro noa te feia mo'a i te tau tahito i te mau faate re hau e te man 
taatl'l ma na atoa i n ia' 'e ia ratou. Ia na reira hoi tatou i teie tau e tia 'i. 

Te Mau Uiraa: l. E mea tia ia haapao te muu taata i te aha ? 2. O 
vai tei rit·o e i fa atere hau i te matamua? 3. No te aba o Hagara i boro 
ai ? 4. Eaha ta te melahi i paran ia'na ? 5. E a ha ta t e Atua i p a rau no 
te mau t aata no te hau i te mau tamarii a Iserae la a haere ai ratou i roto i 
t e medeb ara ? 6. Ea ha hoi ta Mose i parau mai no te reira ? 7: Ea ba t e pa­
rau faaite no te m au arii t ei papaihia i roto i t e Maseli ? 8. T e K o heleta ? 

Haapiiraa Piti No Nia I 
TA IESU I HAAPII 

Ua tapao-noa-hia ta te Mesia ohipa i nia i t e ao nei i to'na 
auraro-noa-raa i te mau hau e te mau taata toroa no te hau. 
Ua tarri.ata te mau Pharisea ia' na i te na oraa'tu ia'na e, E 
mea au anei i te tu.re ia hopoi i te moni aufau na Krzisara., e 
aore anei? * Ua na o maira oia ia ratou, E hopoi maori i ta 
Kaisara ia Kaisara ra, e ta te Atua 'ra, e hopoi d ~ai te A­
tua ra. (Mataio ~2: 15, .. 22) ·· 

Ua faatura noa Iesu i te i:nau taata toroa no te hau a baa­
vihia'i oia e a faahapahia'i boi oia. A rave hape rioa'tu ai 
ratou i ta ratou ohipa, ua auraro noa oia ia ratou no te mea 
e, te rave ra-ratou i te ohipa ate hau. Te pari ra te ma u taa­
ta ia'na, te vai mamu noa ra ra oia. Aita ro(t rd oia i parau 
noa' tu i taua m au parau atoa ra. (.Ma t ai o 27: 14) 

Ua parau maira te tahu'a ra hi ra ia'na na o maira, Te faa- . 
tapu atu nei au ia oe i te Atua ora ra, e faaite mai oe ia ma­
tau, ·'e o oe anei te Mesia, te tamaiti ate Atua? Ua faatura a 
Ie~u i taua .. taata toroa ra e ua pabono atura ia'na e, Oia 
ma~. ta o e e para.u ra; e e fauite atu d hoi au ia outou, e i te 
outou a muri atu i te Tarnaiti a te taata i te pa'rahiraa i te ri­
ma atau o te Atua mana, e te haereraa mai na roto i te ata o 
{e ra'i ra. Aita Iesu i huna i ta'na pa~au. 
. E rnai te reira atoa te buru o to Paulo faaturaraa'tu i te 

ma u taata toroa. I te· hoe ta i me ra aita te tabu' arabi i mau­
ruuru i te tahi mau parau ta Paulo i parau atu ia'na, no rei­
ra, Ua parau maira te tabu 'a rahi ra o Anania i te feia i tia i pihaiibG ia'­

na ra, e moto atu i te vaha. Inoino a 'era Paulo, para u atura, Ua 
fatata te Atua i te moto mai ia oe i tena na patu faateateahia; parahi mai 
na hoi oe e haava mai ia'u i te ture, e e faaue hoi oe ia motobia vau i te mea 
au ore i te ture ra ? U a para u maira te ma u taata, E faaino hoi oe 
i te tahu'a rahi ate Atua ? Ua parau atura Paulo, Aita a 'era vali i hi 'o, e 
au mau taeae, o oia te tabu 'arabi; ua papaihia boi e, Eiaha oe e parau ino 
i to outou ihora haava. (Ohipa :!3 :1-5) 

Te M-au Uiraa: l. Ua tapao-noa-hia ta t e Mesia ohipa i te aha ? 2. Ea­
ha tlt'na parau i te mau Pharisei n'Clte .. ati.fa:uraa i te ruoni? 3. Eaha 'ia te 
auraa o taua parau na'na ra ia tatou i teie tau? 4. Eaha ta Iesu i parau 
atu i te haava a haavahia ' i oia? 5. !'Tu te aha Iesu i ore i huna'i i ta'na 
parau? 6. A faaite mai i te buru o ta Paulo parau i te haava a inoino ai 
oia ? 7. Eaha ra ta'na parau bopea ia'na ? 

Haapiiraa Toru No Nia I 

· TE FAUFAA API 

I te Episetole a te Aposetolo ra o Paulo ia Tito ra, ua pa­
pai atura oia ia faaturahia te mau ture i te parau e, "E faa­
i.te atu ia ratou, e e am·aro maite i te hui arii e te feia mana, 
e faaroo i te feia baava ra, e faatia i te mau obipa mai.tai a­
toa ra." (Tito 3: l) 

O teie hoi ta'na parau i to Roma: 
Ia auraro maite te taata atoa i te feia mana toroa ra. Aore roa hoi e mana 

mao ri ra no o ma i i te Atua ra; te fe ia m ana e v ai n ei, na haapaohia Ia e 
te Atua. E teie nei , o tei maro atu i te toroa ra, ua maro ia i tei haapaohia 
e te Atua ra: e te feia maro ra, e noaa Ia te faabapa ia ratou iho, E ere hoi 
te feia haa>a i te ml1ta 'nraa no te feia para u maitatai, no te feia parau iino 
ra *No reira hoi outou i te horoa'tu ai i te tao'a aufau nei; * E teiP. nei, e 
tuu atu i te mea e au i te taata atoa ra, e tao'a aufauhia ta'na ra, e aufau 
atu aia; e telo ta'na ra, ei telo Ia; o tei ml1ta'ubia ra, e ml1ta'u atu aia, o 
tei faateiteibia ra, e faateitei atu aIa. (Roma 13: 1-7) 

I ro to ho i i ta' na rata ia Timoteo ua papai atu o Paulo e, 
''E ma ta v au i te a 'o at u ia o e, e ei faaora, e te pure, e te 
ani, e te baamaitai i te Atua i te taata atoa nei; i te bui arii 
e te ·feia mab.a atoa ra, ia parabi hauti-ore-hia tatou ma te 
han, ma te paieti, e te tul'a. E mea maitai hoi te reira, e te 
au, i te aro o to outou Ora ra o te Atua. (I Timoteo 2: 1-4) 

"E aura ro outou i te to roa o te taata atoa i te Fatu n ei; 
i te arii ra E>i nia roa iho 'ia; e te mau tavana ra, ei feia tono­
hia e ana ei tahoo atn i te feia i rave i te ino ra, e ei baamai­
tai i te feia i rave i te maitai ra. * E faaturatura'tu i te ta­
ata atoa. E aroha'tu i te hui taeae. E mata'u i te Atua·. E 
faateitei i te ari i.'' (I Petero 2: 13, 17) 

U a papu roa te ma u para u a te ma u peropheta e te mau 
aposetolo i te faaiteraa mai e, ia faaturabia te mau hau e te 
mau taata toro'a e tia'i. Ia haapao hoi tatou i te mau ture 
fenua e to ta to u H au l\1 etua. 

Te Mau Uiraa: l. No bea mai te ·mau mana atoa 1·a ? 2: E faatia 
anei te Atua ill faatere hape noa te ho~ taata i te bo~ feia? 3. No te aha 
Oia e ua reira'i? 4. O vai tei ml1ta'u i te haava? 5. Eaba' te parau ta 
Paulo i papai i roto i ta'na rata ia Ti~oteo ? 6. E faateitei tatou ia vai? 
7. E anfau atu tatou ia vai ? 

Haapiiraa Malza No Nia I Te 
VETAHI A MAU PARAU 

Buka a Moromona: E mea rabi te parau tei papaibia j roto 
i te Buka a l\1oromona no ta te taata obipa i te faaturaraa e 
te baapaoraa boi i te man ture. Te pae rabi ra o te taime i 
paranhia i roto i taua buka ra, ua mA.u hoi te arii i te toroa 
o te haava rabi e te tabu'a rnhi atoa hoi. No reira, o te taa­
ta tei baapao i te obipa pae tino o te mau taata, ti.a haapao 
hoi oia i te obipa pae varua. I t'oto i na banerA matabiti e 
pae ra, ua auraro ratou i te mau haava i maitibia e ratou ra. 

U a itebia to ratou faaturaraa i tP ma n ture na ro to i t e pa­
ra u a te baava ra, o Ala ma, i te hoe taata taiJal'abi taata. 
Ua pamn atura Alama ia'na i te na oraa' tu e, "No reira ua 
faahapahia oe ia pobe ma i .te au i. te ture i faaaubia na tatou 
e Mosia ra, oia to ta to u arii bopea ra; e ua fa riihia te rtJira 
e teie nei feia; no rei ra ia baapao teie 11ei feia i taua tnre ra 
e tia 'i. (Ala ma l: 14) 

Te Heheuraa: 'J'p faait~ mai nei te mau heheuraa i fariibia 
i . te i e tau e, ia baapao maitai to te Ekalesia i te m au ture fe­
nua e tia'i. Ua faaite mai te Atua .i teie parau ia losepba 
Semi ta i te mabana matamua no Atete i te watahiti 1831: 
' .' ·Eiaha roa te hoe taata ia ofati i te mau tnre fenua, no te 
mea e, ia baapao te taata i te ma u ture a te A tna ra, e ere 
ia i te mea tia ia ofati oia i te mau ture fenua. Etena na, a 
aurarg i te mau mana atoa e vai nei." (Buka lj'afau 58:21, 
22) 

O teie hoi te tahi heheuraa tei fariihia i roto i te matabiti 
1833. ''E teie nei, iu aha, te parau atu nei au ia oe no te m au 
ture o te feoua, o to'u 'ia hioaaro ia baapao to'u man .taata 
i .te ·m·au mea atoa ta'u e faaue atu ia raton ra; e ia baapao 
hoi ratou i te rei ra ture o te fenua ra o tf-'i faaau-mau -bia, e 
o tei faatumnbia b oi i 11ia i te turu o te tiama e te parau-tia; 
ua horoahia hoi tA rei ra i te mau taata atoa, e ua fariihia hui 
'ia e au.'' (Buka Fafau 98:4-6) 

Te Mau Uiraa: l. O vai o Alama ? 2. Ua faatura anei oia i te mau 
ture? 3. Eah>~ ta'na i parau atn i te hoe taata taparahi taata? 4 . I na­
fea Iosepha Semita i farii ai i te hoe heheuraa uo nia i te faaturaraa i te tu­
re ? 5. E aha te buru o taua heheuraa ra ? 6. Ia haapno te taata i te mau 
ture ate Atua, e mea tiaanei ia ofati i teman ture fenun ? 7. Eaha te bu­
ru o te heheuraa tei fariihia e Iosepha i te matahiti J 833 ? 8. E m ea tia ia 
faaaubia t e mau ture atoa i n ia i te tnru o te aha ? 

O ia 
nei, ia 
i te ao . 

I te 
bui ar 
t.o at<J 
hoe o 

I m 
ra te · 
Fatu 
ia af· 
ra, i 1 

I te 
ra, all 
na ao 
atoa'· 

E li 

e te 
rii h 
e te 
maa 
1 na 
fe ia 

Ar 
pa1 
to u 
ne t 

to u 
No 

na 1 

~a p 
lDU 



ro to 
aa e 
me i 
,o roa 
taa­

apao 
1iti e 
u ra. 

e pa­
!l.ata. 
·ana 
atou 
rtJli'a 
re ra 

Gi bia 
e fe­
epha 
831: 
w te 
~ ere 
1a, a 
; :21. 

ma u 

I na­
tu-

TE HEHEURAA API 

HAAPIIRAA P ARAIMERE 
No te Ava'e NOVEMA 

Irava tamau aau: Mataio 5: 16. 
Oia atoa to outou maram_arama, ia anaaua 1a i mua i te aro o te taata 

nei, ia hi 'o ratou i ta outou parau maitai, e ia baarnaitai i to outou Metua 
i te ao ra. 

MAHANA MAHA MATAMUA 

Na Tamarll Toomaha 
I te oire i Ierusalema te ora ra, i mutaa ihora, na tamarii 

hui arii toomaha; e ere ana 'e i te ma u tamarii maitai, no ro­
t.o atoa ra rat:ou i te fetii o te arii, e o Daniela te i 'oa o te 
hoe o ranou. 

I muri a'e i te poheraa o te ar·ii ra o Hezekia faatere atu­
ra te t.ahi mau arii ino i Ierusalema, no reira vaiiho atura te 
Fatu ia haru te arii o Babulonia i te mau taata o taua oire e 
ia afai e atu. E tei rotopu o Daniela, e na tamarii tootoru 
ra, i taua mau taata tei afaihia'tu i Babulonia. 

I to te arii o Babulonia iberaa i teie nau tamarii toomaha 
ra, au roa a 'era oia ia rato u e ra v e ihora ia ratou i roto i to'­
na aorai. 'raoto atura ratou i roto i te aorai o te arii e amu 
atoa'tura i te rnaa i reira. 

E maa maitai ta te ma u arii e ua rab i. atoa te in ai, te p ai · 
e te faraoa monarnona e te uaina atoa. No te rahi o to te a­
rii ber~ i taua mau tamarii ra ua horoa oia na ratou· te maa 
e te uaina mai ta'na e amu e e inu ra. Ua hinaaro oia ia ta­
maa ratou i pihaiiho ia'na e ia haere i ta'na fare haapiiraa 
i na matahiti e torn, e i reira e faariro ai oia ia ratou ei mau 
feia faatere. · 

Area aita teie m au tamarii i hinaa ro i te amu i te in ai, te 
pai e te faraoa monamona e te inu atoa i te uaina. I to ra­
tou parahiraa i lesusalema ua amu noa ratou i te pata, te vi­
ne ta rai, te suke e te salade, e ua in u noa rato u i te u, no 
reira ratou i tupu maitai ai. 

Aita ratou i hinaaaro ia amu -i te maa ate arii no te mea na 
mana'o rat.ou e, e pohebia ratou i te ma'i i te reira, no rei­
ra ani atura ratou i to ratou orometua baapii ia vaiiho ia ra­
tou ia amu i te maa mai ta ratou i amu i to ratou mau fare. 
No to'na. bere ia ratou ua hinaaro te orom-etua ia na reira, 
area ra na ma ta 'u o ia i te arii, no te m ea ua faaue te ari i ia'­
na ia faaamu ia ratou i ta'na iho maa. Ua mata'n atoa oia 
ia paruparu ratou ia ore ratou i te reira man maa ~aitai e ia 
inu i te uaina. Maite mea e pohehia ratou i te ma'i, e a ore 

ra, ia paruparu, e riri roa 'ia te arii. 
Area ra, haere atura o Dcmiela i to'na orometua e ani atu­

ra ia'na e, eiaha e faarave ia ratou i te ino. Ani atoa'tura 
oia ia' na ia vaiiho noa ia ratou ia amu i te maa maita i e ia 
inu i te pape, i roto i na mahana e boe ahur.u ., e na'na 'ia e 
hi'o e, eita anei e tupu maitai e te poria. F:'latia'tura to ra­
tou oron::etua ia na rei ra, e i te pauraa 6 na mahana hoe abu­
ru ra, ua hau atu teie nau tamarii toomaha i te maitai i te 
tahi mau tamarii, no reira vaiiho-noa-hia'tura ratou ia amu 
i te m au maa botu e ia in u noa i te u. 

Haere atura ratoT('i 'te h~'apiiraa e toru matahiti e ua baa­
pii' maitai ratou. Ua pure noa ratou i t.e Atua, e ua amu noa 
e ua inu noa ratou i te mau rnea maitai 110 te tino, e na ro­
to i to ratou na reiraraa, riro atnra ratou ei mau tamarii ma­
ramarama roa'. 'e i rot1) ia Babulonia e faariro atura te ari i 
ia ratou ei J;llau ta~ta faatere. 

MAHANA MAHA PITI 

Te Taata Samaria Aroha 
N:a .O mai.ra te ho~ haapii ture, 'E te Orometua, eaba vau 

e' po.Ra'i te·ora mure o~·e? Ua parau atura Iesu ia'na,- E['! ha 
t~i'p~apaih_ia i r6to i te ture~ te nabea ra ta oe taioraa? E hi­
riaaro oe. i to Atua ia Iebova ma to aau atoa e ma to varua 
atpa, e m_a to puai ~toa, e ma to mana 'o atoa ia hope, e aro­
ha 46i oe i to taata- tupp mai to aro ha ia oe· iho na.' 

, 'Na o atura taua taata ra ia Iesu, O vai boi to'u taata-tu­
pu~ Ua parau atura Iesu, n.a 6 atura: Te hoe tflata no Ieru­
salem~a i' te haPreraa i I e •1.ko, roobia ihora i te nana eia ha­
ru, tatarahia ibora- tana abu e rafou, e paruparu ihora oia, 
haere atura, f~arue ihora ia'na, ua fatata i te pohe. Ua hae­
re noa maira te boe tahu'a na tana e'.1;1.ra, eite atura oia ia'­
na, faahahau e atura, na te tahi pae ·e'' a 'tu ra i te haere . E 
te hoe ati Le vi ho i i te haerea na taua e' a ra, e fatata m ai ra 
taua vahi ra, eite atnra ia'na, obipa e atura na te tahi pae 
' " . e a. 
'Te hoe taata ra t.JO Samaria i baere noa i to'na hae rea, e 

tae atura i taua vahi ra, eite atura ia'na, aroba'tura; haere 
atura i piba.iibo, ua ninii ihora i te binu e te uaina i roto i te 
mau puta no'na ra, vehi ihora, e haaparahi atura ia'na i nia 
i ta'na ih() puaa, m·atai atura ~El,'na i t e fare tipaeraa, utuu­
tu, at\lr~ i.~'na~ .J:D ~ao a'era, ia haere e oia ra, ua rave a'era 
oia e piti moni veo , tuu atura i te taata fare ra, na o atura 
i~_'ne, E utuutu. oe i teie nei tnata, e ia ri'ro atoa ta oe moni, 
na'u 'ia e hopoi at u i te hoo ia o e ia ho' i m ai au ra.' 

'0 vai te taata-tupu i to oe mana'oraa i taua na taata too­
toru ra, i te taata i roohia i te nana eia haru ra 1 u a para u 
maira oia, O tei aroha ia'na ra. Ua parau atura Iesu ia'na, 
E baere oe, e na rei ra atoa.'' 

.MAHANA MAHA TORU 
Te Ture Aura 

O Iakobo Hamblin, o te ho~ 'ia taata no Utaha tei au-roa­
bia e tei tiaturi-roa-hia e te maulnitia, no te mea uaite mai­
tai oia ia rat()U e e mea afaro roa ta'na mau ohipa e o ratou. 

Teie tEl hoe aamu no nia ia'na. 
l te hoe mahana tono atura o Iak(Jbo i ta'na tamaiti ia a­

fai i te hoe puaahorofenua, j te hoe raatira Initia, no te taui 
i te rei ra i te tahi ma u paraitete N aviho. Na o atura oia i te 
tamaiti, a baapao maitai, ia manuia to raveraa, oia boi, ia 
navai te paraitete no te ho0 i te puaahorofenua. 

Haere atura te tamaiti i te Iuitia e haamata'tura ta raua 
booran; tun maira te In"itja i te tahi nau paraitete i mua i te _ 
tamaiti o te i ueue i to'na upoo ei faaiteraa e, _ aita i navai. I 
te bopea na tu u mai te Initia i te hoe puea-rabi paraitete _i 
nia i te parabiraa o te tamaiti o tei haere atu i te fare ma te 
mana'o ua mannia roa ta'na hooraa ra. 

Aita ra o Iakobo Hamblin j mauruuru. Par·au atura oia t3, 
aita te boo o te pnaahorofenua i au i to te m au paraitete, n_o _ 
reira tapea noa ihora j te tahi nau paraitete e faaho'i atur·a 
i to toea. I to te tamaiti taeraa i te puhaparaa o te mau Ini­
tia, ataata atura te raatira Initia ma te parau atu, Ua ite te 
Initia e, e faaho'i o Iakobo i te mau paraitete. 

MAHANA l\1AHA MAHA 
loane Tela 

I to' na apiraa ua haere oia i te fenua Canada e ua rave oia 
-i te ohipa' i roto i te hoe tamutaraa, e ua faaitehia oia e, te 
peu i rei ra, e huihui te mau taata rave ohipa i te moni no te 
h0oraa i te hoe tarani grog (ava) i te mau mahana atoa. 

Parau atura Ioane, Na reira 'ia, e aufau vau. i ta'u tufaa. 
I te taeraa mai o te ava aita roa oia i inu i te hoe a'e vahi, 
e ua na reira noa oia i na mahana e rave rahi. lVH\.ro ihora 
te mau taata ia inu. oia i te hoe maa vahi iti, ·e no to ratou 
ouoono, ua inu oia i te hoe maa vahi iti i te mau mahana a­
toa. Ua na rPira noa oia e tae noa'tura i te hoe mabana ite 
atnra oia e; te hinaaro ra oia ia tae oioi mai te hora inuraa 
ra. . 

I te reira taime vaiiho ihora oia i ta'na hahn e parau atu-

ra ia'na iho, Ma;, te mea t:ita va~t e faaea i te inu i te~e nei, e 
riro iia tera .ava ei faatere no'u. Eita roa vau e faaterehia e te 
hoe mea mai te rei1·a. E no te faaiteraa e, o vau te faatere, ei­
ta roa vau e inu faahou i te ava. E i te taeraa mai o te ava 
i te reira mahana, aita roa oia i inu noa' 'e e ua na reira noa 
oia i t8 taatoaraa o to'na oraraa: 

.MAHANA MAHA HOPEA 
Na te orometua iho o te. Paraimere e imi i te hoe haapiiraa 

au mai.tai no .te' r'~ ira- n1ahana; ·· · · · · · 

~~ ' 

T e -T ure No T e Viivii Ore 
(E tuatiraa teie paran) 

E hara e tae poa'tu i te pohe. 
, Ua fatata toa te hara faaturi i te dro ei hara pohe. Ua na 

reirahia i ·mutaa ihora, e te fPia tei roohia i te rave:caa i te 
r.eii·a hara, ·ua ·ratata roa 'ia ratou i te pohe. Ua para u mai o 
~oapp~ e,: te vai ra te mau hara te faatae· mai te pohe, e o te 
faatmri te hoe 'ia o "ratou: Ua na o maira Ioane: Ia ite te hoe 
tq,atq i tana taeae i te 1·averaa i te hara eita e po he 1·oa ro, e 
pure oid,: ·e na te Atu:a e koroa mai i te ora ·no'na, no tei rave 
i te. hara eit"a epohe roa ra. Te vai nei te hara pohe roa; ao­
re a'lt"i parau ·e e pure te taata i te reira: -E hara ana'e a te 
inau parau-tia ore atoa nei, e te vai _nei hoi· te · hara po he ore. 
t r Ioane 5:16, 17) . · · 

Te taparahi. taara, oia boi, te haamaniiraa i te toto hara 
ore, o te hara pohe 'ia, e ua haapii o Alama ia Korian(1tona 
e, tei mu ri noa ibo te bara faaturi i te taparabi taata. Teie 
ta'na m au para u, Aita oe i ite, e ta'u tamaiti e, o te m e.a fau­
fau teie ma u m, ea i mua i te aro o te Fatu ra; ua ra hi atu t ei e 
mau 'lnea i te ino i te rnau hara otoa, maori ra o te taparahi i 
te taata hara ore, e te hunaraa i te Varua Maitai ? (Ala ma 
39:5) . 

I muri noa iho i te taparahi taat~. 
' A -para u ai oia no nia i te rei ra haapiiraa, ua na o m ai te 

J?:eresideni ra ·~ J9s_ephaF. Semitae, . 
-<l ~T-e~ farii nel:-. rpato.n; p:ia te patoi ore e : te faahurn e ore te 

papairaa o te hoe per_opheta tabito o te ati Nephi tei na o e: 
Ua oaoa h oi au, o te F u tu te Atua, . i te vahine taiata or e ra. 
E e mea faufau te faaturi i mua ia'u nei, te na 1·eira maira te 
Fatfl!, sabaota." (Iakoba 2:28) 

''Te mana'o nei matou e, tei muri noa iho te hara faaturi 
i te haamaniiraa i te toto hara ore, i roto i te mau hara tatai­
tahi a te taata n ei; e aita to te faaturi e parahiraa i ro to i te 
iraa o te feia te haamaitaihia.'' 

O te taata tei hi 'o atu i te ho e vabine ma te hinaaro atu 
ia'na, te taata tei faaturi j roto i to'na mafatu, e ere !a oia 
i te Varua e e huna oia i te faaroo." 

"Aita ta to n i tae mai i o ne i no te rav8raa i te ma u peu 
faufau, e o te faaturi tei hau roa'tu i te faufau i mua i te ma­
tfr o te Atua. U a aifaito noa te rei ra i te taparahi taata i ho, e 
e faautua te Atua Mana Hope i te taata taparahi taata i te 
ntoa po be: O tei haamanii noa'tu i te toto o te taata nei, na 
te ta.ata iho nei e haamanii i to'na toto. Area, i te tahi mau 
vahi, ua parau oia e, e taparahi J>Ohe roa hia te taata tei ba­
ra i te hara faatnri. No reira te faateitei nei matou i to ma­
tou r.e'o no te patoiraa i te reira mau peu faufau atoa ra." 

Te Utua no te Feia faaturi. 

Ua etaeta roa o Birigama You ne i te faahaparaa i taua ino. 
ra, e te ru atoa nt>i matou i te na reiraraa. O te hoe !a ino 
rahi mau tei faaati i te ao nei, e no te reira, te haere nei te 
ao nei i to'na pohe.-· Ua paran mai o Birigama Youne, "A 
haapii i te hinaaro o te Atua, a tapea i ta'na mau faaueraa 
e a baapao i to' na hinaaro, e i rei ra outou e riro ai ei taata 
paieti.'' Au e te nehenehe o te hau e te oaoa te faai i te aau o 
te boe taata paieti! Ane te ri 'ari' a o te ma u ati e farereihia e 
te feia rave ino! Aita to rnton e vahi i roto i te tia-faabou­
raa matarnua. E ia tae maite hanvaraa hopea ra, o raton a 
te tae ei mea fanfaa ore. Eita e tia ia raton ia tomo i t·oto i 
te Oire Mo' a. E mau uri, e tP- tahutahu, e te faaturi, e te tapa­
ra hi taata, e te haamori idolo, e t.ei au e tei parau i te parau 
haavare ratou o te burihia i rapae. 

Ua parau faahou o Birigama Youne: ''E mea tia roa ia ta­
paobia te taata tei faaino i tei harE~ ore i te tapao no te baa­
ma, e ia tiabihia't.u ratou i rapae i te amuiraa taata maitai, 
e ia haapae atu ratou ia' na m ai te m ea ra e, e ma 'i pee ino 
to'na. Ia tamauhia te mau uputa f<n~e o t.e mau fetii maitai 
ia'na, e ia mata-e-bia oia e te mau taata maitai e te paieti. 
E ere r(la i te mea tia ia riro te faufaa rahi, te mana, e te 
tiaraa teitei ei paruru ia' na i te riri tnhoo tia. Ua riro ta'na 
bara ei hara faufau roa i rntopu i te aneiraa hara, e e mea 
tia roa ia hurihia oia i raro no nia mai i to'na tiaraa teitei e 
te tu ra, e ia amuihia o ia i rotopu i te ma u feia ino roa ra.'' 

(E tuatihia te i e ne i para u) 



170 TE HEHEURAA API 

P ARA U API NO TE M/S/ON! 

P arau F aaite 

I te mahana matamua no te matahiti i mua nei, oia hoi te 
matahiti 1940, e afaihia te hoo o ta tatou ve'a te Heheuraa Api 
i nia, oia hoi, e hitu, 7, farane no te hoe matahiti, e e hoe ahu­
ru ma pae, 15, farane no na matahiti e toru. 

I te 10 no Setepa i mairi a'enei. ua maitibia e ua faataabia o Tauapiti a 
Mariteragi ei P eresicleni no te Haapiiraa Sabati, no te Amaa i Papeete nei, 
ei ruono no M_okio a Maire; ua faannubia o Mapu a Huri ei tauturu hoe, e 
u a maitibia e ua faataa-atoa-hia o Teuaura a Taiarui ei tauturu piti, e o F i:fi 
a H uri ei papai panm no ta na pifpu ra. 

I taua mabana atoa ra, u a maitibia e ua faataabia o Simone Bonnet. ei pa­
pa.i parau no te pupu o te Feia Apl:, no te Amaa i Papeete, no te monoraa 
ia Yvonfue Bonn et. 

Ua baere a ' p ne i na Orometua toomaha ra o, Haurata, Ri, Petarona e o 
Iosepba i Faait-e no te t au tururaa i te ma u taata o taua fen ua ra, i te rave 
faaoti oioi i t e fare pureraa ta ratou e patu n ei. 

T e faaite-atoa-hia'tu nei e, ua faaafarohia e ua ore roa te peapea iti t ei 
tupu a'enei i nia i t e fenua tiaraa fare putuputuraa i Nibirn . 

Ua parauhia e, ua itoito roa t e mau Feia Mo'a, i te mau Amaa atoa, i te 
haapaoraa i te mau ture o te Ek::Jlesia, e te mau ture atoa hoi o te Hau Fa­
rani. 

PARA U API ORC'A 

FAATOROARAA 

l ' OA TORO'A IMAH. FAAT. AMAA NA VAli FAATOROA 

Piiti Tuaara a l\Iairoto Dia kon o :.!~-1-39 Marokau Kuranui a 
Fakapeka 

Matavai Elia a Pahoa T ahu 'a 22-1-3!) Marokau Nile R. Cbugg 
:!:.'eabi §: Temanu 

~ Diakouo 5-'2-39 :\1at·okau Tuariro a 
.Kuranui 

Tuariro a Kuranui Tabu 'a f>-2-39 Marokau Nile K Chugg 
Maihea Enoha a Kuranui Haapii 5 -2-39 Marokau Delemera W. 

Braegger 
l\1ata vai a Pahoa P eresi. 12-2-29 Marokau Tamatoa a 

Tanetetoko 
Tetua Mohi a Fareata Peres i. 6-4-39 Bao Nile R. Chugg 
Punua a Tapakia Diakono 6-4-39 Bao G. E. Ke ba 
Tihiroro a Tehabe Diakono 6-4-39 M abu Paroa a Turi11a 
Tumatariri V iriamu 

a Timo Diakono 7-5-39 Fakarava Tiboti a Timi 
Ipu a Tuarea Peresi. 17-5-39 Makemo R. K Hardy 
Karotaio a Taamino Tabu'a 17-5-39 Makemo K . R . Stevens 
Mabuta a Taamino Haapii t7-5-3!:l Makemo Pereti B . Asay 
Varoa a Ganaboa Baapii 9-7-39 Tau ere T emanava a 

Tetopata 
Varoa a Ganaho::t 'l'ahu'a 16-7-39 Tauere Nile R. Chugg 
Teriki Tataoa a Tetiki Tabu ' a 17-~l-39 Papeete K. R. Stevens 

TE MAU P ARAU API 
Te Huru o te Tama'i o Teie Tau. Ua tupu te boe tama .. i i Europa 

;t e mabana mata.mua no S e tepa i mairi a'enei, na roto i to Purutia tupai­
ma i te basileia nainai ra o Polane. Ua tamata tuu ore Farani e B a retane 
i te arai i taua tama'i r a na roto i te baamaru i te maua 'oraa o Purutia ia 
Pol<'~ne, e ua farii Farani e .Bare taue i te bopoia rabi na roto i te tapu ,tau­
turi1 ia Polaue. 

Ua baamaramarama te mau upoo faatere ia Farani e ia Baretane i te upoo 
faa tere ia Purutia , ia Ritler e, eiaba e haamanii i te toto taata no te faati­
ti:.tifaro i te m:m vabi f eruribia e ana-maite aratai ia Hitler i nia ·i te ara­
tia o te au maite. Aita ra te upootia o Parutia i maru e aita i baapao i taua 
mau parau ferurihia ra no t e vai-maitai-raa o te ao taatoa. nei, oia boi, no 
te mau nunaa atoa i t era vabi e i t e ra vahi-mai te ore roa Hitler i nounou 
i te toto e i t e aho atoa o to'na nunaa, ua apoo oia i te ravea o te puai, e ua 
tau oia i to te ao nei i roto i te ati tama ' i. I teie u e i, ua tupu taua ati ri'a­
ri'a ra, e te manii ra te toto o te taata e te mou atoa ra hoi te aho o te taata. 

No te hi'oraa'tu o Farani e Baretane i ta Purutia tupai-bape-noa-raa i to 
Polane , ua haamotu raua i te taura o te au ia Purutia, mai te faaite boi ra­
na i. t:llla ba u ra e, ua euemi tama ' i raua ia'na. E na roto i taua bara ra i 
ravehia e Purutia, e na roto boi i te baapao parau fafau a Farani e Bareta­
ne, ua til-\'tu raua i mua ia Purutia, maite patoi tama'i, ia ore ·to rana hi­
nubiuu e vii:vii; e no te t.auturu boi i te hau iti Polane i bamani-ino-bia ra. 
E tia ra i to te ao nei ia mana'o e , noa'tu a !a e ua arato roa o Purutia ia 
Farani e Bare tane i nia roa iho i te ino tama'i---ua tiaturi ana basileia nei 
e, e maru Hitler i te taime bopea roa. Te tiaturi ra Fanmi e Baretane, bou 
te tama'i e, eita Hitler e faatarna'i i te nunaa; te tiaturi ra Ritler e to raro 
a 'e .ia-~ na e, e taia Farani e Baretane i ta ' na haaviraa--ua bape , buru hape 
ra Hitler i nia i ta'na i ti2turi. 

Anaa ra, ua vai ineine noa Farani e Baretane no te taime i faataabia e ·te 
etaeta bnpe o Ritler. No reir~ i ohie ai te parururaa i te oti a Farani, i tapi­
ri i to Purutia, e te tah'atuaraa ia Purutia na u ta e na tai. E ei tapao faaite 
papu e, ua vai ineine ma u a Farani e Baretane n o t e taime peapea--ua pi­
piba te nuu Farani i roto mai i te otia f enua Purutia, e na ore roa te pahi 
auahi e te patli tama'i Purutia i te tere tere faabou na nia i t e iriatai. 

R oe ·roa ra buru p::~bi Purutia e ter et er e n ei na rap::~ e i Purntia i teie tai­
me, oia boi, te mau pahi bopu na raro te i tuuhia i rapae bou te avariraa o 
te tama'i apt. E rave rab i te pahi auahi faauta tao'a, e te faauta horopatete 
Baretane tei tomo i te topita a ta11a mau pahi haamo'e n ei. E te tumu e to­
mo a i te mau pahi auahi B.aretane no te mea !a, o t e afa rabi o te m::Ju pahi 
e teretere nei na te mau ·moana atoa, o te mau pabi B ar et an e !a. Aita ra 
tatou i faaroo e , e rave rahi .te pahi Purutia t e tomo atoa ra, no te mea ao­
re e pahi Purutia e te r etere na te moana- -ua tomo, ua ror~a i t e harn, e u a 
tapuni hoi te mau pabi Purutia. E no te t eretere-ore-raa o td m a u pahi ta­
ma 'i o Purutia i ravae , ua maue roa ve tabi ma u manureva Bareta ne i n ia 
i te mau pahi tama'i Purutia mai te topita'tn i te reira mau pabi i te vahi 
tntauraa i Purutia. Ua tiai e te tiai noa nei ra te nun moana Baretane e 
F arani i te .baereraa'tu o te· nun moana Purutia i nia i te vahi ohiparaa, e . 
aita nei a. 

E ei faa ite -haapapu-raa i te nunaa Purutia, e i te ao nei e, e ere mau te 
nunaa Farani e Ba retane e euemi i te nunaa Purutia, i te m ea ~-r , ua haa­
mairi te m a u manureva Farani e Baretane i na mirioni ve 'a e rave rahi na 

nia ia Furutia ia faaaraara i te nunaa Purutia maite faaite e, te haapoiri­
noa-hia ra rato u e. to ratou m au faatere. Aita ra na basileia Farani e Bare­
tane i haamairi i te topita haapohe taata na nia ia Purutia maita Purutia i 
haamairi na nia ia Polane. 

Taa e noa'tu ai te arciraa e tupu maira i teie taime i rotopu i te nuu Fa­
rani e te nuu Purutia i roto mai i:a i te otia o Purutia. Te faatere maira te 
upoo o te nuu l!'arani i ta'na tama'i i te Purutia na roto i te tama'i rave 
tiama e na roto i te tama'i. aravihiraa, e te haere maru noa ra te nuu Fara­
ni i mua ·mai te tuparari i ta te Pnruti-a ma u ravea tGtoa taata e ma i te haa­
paari i te ruau metera fenua Purutia atoa o tei roaa mai. I te tama'i rahi e 
piti aburu ma pae matahiti i mairi a'enei, to Purutia i:a nuu tei tomo i roto 
ia Ji'arani. I tei~ tama'iraa ra, o te nuu Farani i:a t ei na mua i te o i roto ia 
Purutia, noa' tu i te u'ana o te patoiraa a te nuu Purntia. Te mea faahia­
hia e te m.ea mahanahana, o te buru 'ia o te anaanatae o te nunaa Farani e 
te nunaa Baretane i te farii i te hopoia teiaha no te faaoraraa e te haamau­
raa i te oraraa hau e te fana 'o. E i te i e t ai me te i n ia i te tabua aroraa, i ro­
to mai i te otia fenua Purutia na nuu o na basileia e piti, te nnu Farani e 
~e- nun Purutia. Te nuu l!,arani, te aro maira ia no te paruru i to tatou ora­
raa hau e te oraraa fana'o; te nuu Purutia ra, te aro maira 'ia no te faa­
upootia-raa i te hiaai o llitler e haL·u i te mana faatere o te ao n ei. Te ito­
ito a te faehau Faraui i mua i te Purutia, o te paruru ia i te maitai o te 
mau nunaa atoa, oia hoi, te maitai o te maru e no te au maite. Area, te faa­
itoito papu e te papu ore o te nnu Purutia i mua i te nuu Farani, no te 
nanao i:a i te maita i ana 'e o to ratou faatereraa hau, Hitlar . 

.O te tumu te reira i faaaraara'i Farani e Barf!tane i te nunaa Purutia i 
haapoirihia e taua faatereraa faateiaba ra. E te tumu atoa o tana faaara-

. raa ra no te mea ua papu e, te vai ra i roto i te tRbi paeau Purutia te mara­
marama e te tatarabapa, aore ra a ,rotou e ravea no te patoi;no te mea, ua 
riro te mana faatere fenua, te mana faatere nuu, tl3 mana faatere mutoi, e 
te mana opani mana 'o i te taata ra o Hitler, e tei raro a'e ia'na. O te mau 
ve'a ana'e tei neneibia e ratou te baapararebia. na nia i te hui raatira i roto 
i Purutia; e aore roa e ve 'a no rapae e tae ia ratou, e maite mea e o atu to 
rapae mau ve'a, e utu'a pobe i:a no tei tai'o. 

E taua buru ino ra, ua tupu atoa 'ia, i teie nei, i nia ia Autirita e Teche­
c~, na fenua haru tia-<?re-noa-bia e Hitler. E tei hau roa'tu i te ri'ari'a, o 
te haru atoa nei te faat.ereraa o Hitler i te mana'o atoa o te taata, oia hoi, 
o te mau nunaa i raro a'e i ta'na faatereraa ra, tei taua faatereraa ana'e te 
tia ia mana'o e te tia ia feruri; hoe roa ra tia j· vaiihobia ua raton, e o te 
farii ia, te auraro e te faatura i tei mana'ohia e tei ferurihia e ratou. 

Na te mau Purutia ora mai no Purutia i faaite i to te ao nei i te buru o te 
ati o te mmaa Purutia. E rave rahi boi te taata tiaraa teitei -i Purutia, e mau 
paturu matarnua boi no Hitler, i baapae-e-hia--e i pnpubibia--no to ratou 
tamataraa i te patoi i te mea ino. Hoe noa iho n:iea i roto i te aau o te mau 
upoo faatere ra i Purutia, ia faaupootia i te puai mana faatere e te haavl. 

No reira ua feruribia, ua fafabia--e eiaba roa'tu ia upootia taua huru ino 
rahi ra, e hoe uoa iho ravea e vai nei e aita'tu, oia hoi, te tinai roa i taua 
faatereraa teia ha ra. · 

Te hoo: e 5 farane i te matahiti; e zo fr. no na matahiti e 3. 

Neneihia i roto i te Piha Neneiraa a te Ekalesia a Iesu Mesia I Te Feia 
Mo'a i Te Mau Mabana Hopea Nei, Papeete, Tahiti. 

~arcel :Bonnet Gerant. K. R. Stevem, lmprimeur. Ucl C. Hunting, Editeur. 
Rue Dumont d'Urville, Orovini, Papeete, Tahit-i. 

